
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৪
বুয়র স্বাধীনতা



ও ঐ রক্তধারা নিকটবর্ত্তী নদীতে গিয়া মিলিত হয়। সেই সময় হইতে ঐ নদী, রক্তনদী (Blood River) নামে অভিহিত হইয়াছে। এই যুদ্ধে ছয় জন বুয়র হত ও তিন জন মাত্র আহত হন।

 ডিন্গন্ রণে ভঙ্গ দিয়া পলায়ন করিবার পর প্রিটোরিয়াস তাঁহার রাজধানী পর্যন্ত গমন করিয়াছিলেন, কিন্তু সেইস্থানে উপস্থিত হইয়াই দেখিতে পাইলেন, যে, ডিন্গন্ ইতিপূর্ব্বে নগরীতে অগ্নি প্রদান করিয়া, সেইস্থান পরিত্যাগ পূর্ব্বক, পর্ব্বতের মধ্যস্থিত এরূপ প্রদেশে গিয়া আশ্রয় গ্রহণ করিয়াছেন, যে, সেইস্থানে অশ্বারোহীগণ গমন করিতে কোনরূপেই সমর্থ নহে।

 এই অবস্থা দৃষ্টে বুয়রগণ, সেইস্থান পরিত্যাগপূর্ব্বক আপন স্থানে আসিয়া উপস্থিত হইলেন। এইরূপ কয়েকটী গোলযোগে, ডিন্গন্ তাঁহার ১০,০০০ সহস্র সৈন্য হারাইয়াও, কাহারও বশ্যতা স্বীকার করিলেন না। পুনরায় বিস্তর সৈন্য সংগ্রহপূর্ব্বক আপনার নগরে প্রত্যাগমন করিয়া, বাসস্থান স্থাপিত করিলেন।

 ১৮৩৯ খৃষ্টাব্দের সেপ্টেম্বর মাসে, ঐ প্রদেশে আর একটী বিশেষ ঘটনা ঘটিয়াছিল। তাহা এই:—ডিনের অপর একটা পাণ্ডা (Panda) নামক ভ্রাতা তাঁহাকে রাজ্যচ্যুত করিয়া স্বয়ং রাজা হইবার আশায়, কতকগুলি সৈন্যসামন্ত সংগ্রহ পূর্ব্বক টুগেলা নদীর উত্তরপার্শ্বস্থ প্রদেশ সকলের শাসনকর্ত্তা নন্গালজার (Nongalaza) সহিত মিলিত হন; তিনিও পাণ্ডাকে বিশেষরূপ সাহায্য করিতে সম্মত হইয়াছিলেন। পরিশেষে পাণ্ডা টুগেলা নদী পার হইয়া বুয়রজাতির সাহায্য প্রার্থনা করেন। বুয়রগণ উঁহার কথায় সহজে বিশ্বাস করিতে

